
Discurs par la cunségna d'ra ciav du la cità 

La ringrazi, sciùr Sìndich, dr'unùur che 'l ma fà 
in dul cunsegnàm la ciàv du la mè cità. 

L'è 'n mumént, segund cunfùrma a 'na tradiziùn, 
ca la ma fà piasé e pruvà tànta emuziùn. 

A Lü e a ra Bosina fò i mè cumplimént 
par avégh cumbinàa 'sto bel ricevimént. 

Sémm chì a truvàss anmò, trequal 'mè i ann passàa, 
par fà inizià a la cità un gran bèll carnavàa. 

La fèsta l'è bèla suratütt par i fiö: 
sóta alùra Mam a mascurà i vòst ninö. 
Ra Bosina la spécia i litràtt di bagàj:

i màscur püssée bèi saràn premiàa cun regàj.

I manegiùni dul Carnavàa hinn in pìsta, 
parchè sìan fài bén tütt i laurà in ra lista. 
Va spéti tücc in Varés ur sàbet ca 'l vén 
par vidé ra sfilàda e passà 'n dì serén.

Gént, in da 'sti vòtt dì, ga l’hémm nünch ur balìn: 
stìi vìscur e alégher, ‘l dìsi mì, 'l Re Busìn! 


